
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
«Коми Республикаса йӧзӧс велӧдан министерство йылысь» Коми Республикаса Веськӧдлан котырлӧн 2012 во косму тӧлысь 13 лунся 139 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис::

1. Пыртны «Коми Республикаса йӧзӧс велӧдан министерство йылысь» Коми Республикаса Веськӧдлан котырлӧн 2012 во косму тӧлысь 13 лунся 139 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь.

Коми Республикаса Юралысь                                              В. Гайзер  

Сыктывкар
2013 вося ӧшым тӧлысь 9 лун

475 №
Коми Республикаса Веськӧдлан котырлӧн

 2013 во ӧшым тӧлысь 9 лунся 475 №-а шуӧм дорӧ

СОДТӦД

«Коми Республикаса йӧзӧс велӧдан министерство йылысь»

 Коми Республикаса Веськӧдлан котырлӧн 2012 во косму тӧлысь 13 лунся 139 №-а шуӧмӧ пыртӧм
ВЕЖСЬӦМЪЯС
«Коми Республикаса йӧзӧс велӧдан министерство йылысь» Коми Республикаса Веськӧдлан котырлӧн 2012 во косму тӧлысь 13 лунся 139 №-а шуӧмын:

Коми Республикаса йӧзӧс велӧдан министерство йылысь положениеын (содтӧд):
1) 1пунктын:

а) «нормативнöя инöда регулируйтöм» кывъяс бӧрын содтыны «да канмусянь веськӧдлӧм» кывъяс;
б) «юкӧнын» кыв кольны «юкӧнын» кывйӧн;

2) 4 пунктын «юкӧнын» кыв кольны «юкӧнын» кывйӧн;

3) 6 пункт гижны тадзи:

«6. Министерство олӧмӧ пӧртӧ Коми Республикаса йӧзӧс велӧдан канму организацияяс серти, а сідзжӧ Коми Республикаса торъя канму учреждениеяс серти, мый урчитӧма Коми Республикаса Веськӧдлан котырӧн (водзö – Коми Республикаса канму учреждениеяс)  учредительлысь могъяссӧ да уджмогъяссӧ.»;

4) 8 пунктса 1 пунктув гижны тадзи: 

«1) могмöдö öтувъя, уджсикасö велöдан, содтöд уджсикасö велöдан системаын (водзö – велöдан система) öтувъя велöдан пространствоöн да колана условиеясöн, медым збыльмöдны велöдчысьяслысь, быдтасъяслысь оланподув серти гарантияяс да инöдъяс, а сiдзжö велöдан учреждениеса педагогическöй уджалысьяслысь инöдъяс да гарантияяс;

5) 9 пунктын:

а) 1 пунктув гижны тадзи:

 «1) видзӧдӧ (дӧзьӧритӧ) Россия Федерациялы сетöм уджмогъяс серти канмусянь  удж:
а) нуӧдӧ Коми Республика мутасын йӧзӧс велӧдысь организацияяслӧн велӧдӧм юкӧнын удж бӧрся канму контроль (дӧзьӧр) (организацияяс кындзи, кутшӧмъясӧс индӧма «Россия Федерацияын йӧзӧс велӧдӧм йылысь» Федеральнӧй оланпаслӧн 6 статьяса 1 юкӧнлӧн 7 пунктын), а сідзжӧ меставывса асвеськӧдлан органъяс бӧрся, кутшӧмъяс веськӧдлӧны лӧсялана мутасын велӧдӧмӧн;

б) нуӧдӧ Коми Республика мутасын йӧзӧс велӧдысь организацияяслӧн велӧдӧм юкӧнын удж бӧрся лицензионнӧй контроль  (организацияяс кындзи, кутшӧмъясӧс индӧма «Россия Федерацияын йӧзӧс велӧдӧм йылысь» Федеральнӧй оланпаслӧн 6 статьяса 1 юкӧнлӧн 7 пунктын);»;

б) 2 пунктулын «торъя мога дыр кадся республиканскöй» кывъяс вежны «республиканскӧй» кывйӧн;

в) 4 пунктув гижны тадзи:

 «4) пыртӧ колана ногӧн йӧзӧс велӧдан удж серти канмусянь аккредитуйтӧм йылысь юӧр «Йӧзӧс велӧдан уджтасъяс серти канмусянь аккредитуйтӧм кузя йӧзӧс велӧдан удж нуӧдысь организацияяслӧн реестр» канму юӧр системаӧ;»;

г) 5 - 10 пунктувъяс гижны тадзи: 

«5) участвуйтӧ ӧтувъя велӧдан медшӧр примернӧй уджтасъяс серти экспертизаын налысь тшупӧдсӧ да туйвизьсӧ артыштӧмӧн (Коми Республикаса дінму, национальнӧй да этнокультурнӧй аслыспӧлӧслунъяс юкӧнын);

6) могмӧдӧ Коми Республикаса тшупӧдын йӧзӧс велӧдан системаын мониторинг;

7) сетӧ Коми Республикаса республиканскӧй сьӧмкудйысь:

а) муниципальнӧй районъясса (кар кытшъясса) сьӧмкудъяслы субвенцияяс, тшӧтш уджысь мынтысьӧм, учебникъяс да велӧдчан пособиеяс, велӧдан средствояс, ворсанторъяс, чачаяс ньӧбӧм вылӧ рӧскод (зданиеяс видзӧм да коммунальнӧй услугаясысь мынтысьӧм вылӧ рӧскод кындзи), медым могмӧдны школаӧдз велӧдан муниципальнӧй организацияясын ставлы судзсяна да дон босьттӧг школаӧдз велӧдӧм вылӧ, ӧтувъя велӧдан муниципальнӧй организацияясын ставлы судзсяна да дон босьттӧг школаӧдз велӧдӧм, улыс тшупӧда ӧтувъя, медшӧр ӧтувъя, шӧр тшупӧда ӧтувъя велӧдӧм вылӧ инӧд збыльмӧдӧмын канмусянь гарантияяс, медым могмӧдны  ӧтувъя велӧдан муниципальнӧй организацияясын челядьлы содтӧд тӧдӧмлун сетӧм;

б) рӧскод вештӧм вылӧ субсидияяс, тшӧтш уджысь мынтысьӧм,  учебникъяс да велӧдчан пособиеяс, велӧдан средствояс, ворсанторъяс, чачаяс ньӧбӧм вылӧ рӧскод (зданиеяс видзӧм да коммунальнӧй услугаясысь мынтысьӧм вылӧ рӧскод кындзи), школаӧдз велӧдан аспом организацияяслы, медым сьӧмӧн могмӧдны школаӧдз велӧдӧмсӧ йӧзӧс велӧдан индӧм организацияясын, ӧтувъя велӧдан аспом организацияяслы, кӧні велӧдӧны канмусянь аккредитуйтӧм ӧтувъя велӧдан медшӧр уджтасъяс серти, медым сьӧмӧн могмӧдны школаӧдз, улыс тшупӧда ӧтувъя, медшӧр ӧтувъя, шӧр тшупӧда ӧтувъя велӧдӧмсӧ йӧзӧс велӧдан  индӧм организацияясын;

8) котыртӧ Коми Республикаса йӧзӧс велӧдан канму организацияясын ӧтувъя велӧдӧм, Коми Республикаса йӧзӧс велӧдан канму организацияясын челядьлы содтӧд тӧдӧмлун сетӧм, шӧр тшупӧда уджсикасӧ велӧдан Коми Республикаса канму организацияясын содтӧд уджсикасӧ велӧдӧм, тшӧтш шӧр тшупӧда уджсикасӧ ставлы судзсяна да дон босьттӧг велӧдӧм вылӧ инӧд збыльмӧдан канмусянь гарантияяс сетӧм; могмӧдӧ велӧдчыны уджсикасӧ дзоньвидзалунын дзескӧдӧм позянлуна (абу тыр вежӧра быдсикас формаа) велӧдчысьяслы, кодъяслӧн абуӧсь медшӧр ӧтувъя либӧ шӧр тшупӧда ӧтувъя тӧдӧмлунъяс;

9) лӧсьӧдӧ условиеяс, медым видзӧдны челядь бӧрся да дӧзьӧритны найӧс, видзны челядьӧс Коми Республикаса велӧдан канму организацияясын;

10) могмӧдӧ Коми Республикаса йӧзӧс велӧдан муниципальнӧй организацияясӧс да йӧзӧс велӧдан канму организацияясӧс учебникъясӧн учебникъяслӧн федеральнӧй лыддьӧг серти, мыйӧн вӧзйӧма вӧдитчыны, медым велӧдны канмусянь аккредитуйтӧм йӧзӧс велӧдан улыс тшупӧда ӧтувъя, медшӧр ӧтувъя, шӧр тшупӧда ӧтувъя уджтасъяс серти  велӧдан удж нуӧдысь организацияяслы, да велӧдчан пособиеясӧн, мыйӧн лэдзӧма вӧдитчыны йӧзӧс велӧдан индӧм уджтасъяс збыльмӧдігӧн;»;

д) 11 пунктулын «канму (итогӧвöй) аттестация» кывъяс вежны «канму итогӧвöй аттестация» кывъясӧн, «(тыр)» кыв киритны;
е) 12 – 15 пунктувъяс гижны тадзи:

«12) лӧсьӧдӧ Коми Республика мутасын медшöр öтувъя либӧ шöр тшупӧда öтувъя йӧзӧс велӧдан уджтасъяс серти канму итогӧвöй аттестация нуӧдӧм вылӧ канму экзаменационнӧй комиссияяс;
13) лӧсьӧдӧ канму итогӧвöй аттестация нуӧдан форма да пӧрадок медшöр öтувъя либӧ шöр тшупӧда öтувъя йӧзӧс велӧдан уджтасъяс серти велӧдчысь йӧзлы, кодъяс велӧдісны коми кыв да литература коми кыв вылын да кодъяс бӧрйисны коми кыв да Россияса войтырлӧн литература кузя экзамен коми кыв вылын канму итогӧвӧй аттестация прӧйдитӧм вылӧ;
14) участвуйтӧ экспертиза нуӧдӧмын учебникъяс серти, мыйӧн вӧзйӧма вӧдитчыны канмусянь аккредитуйтӧм улыс тшупӧда ӧтувъя, медшӧр ӧтувъя, шӧр тшупӧда ӧтувъя йӧзӧс велӧдан уджтасъяс збыльмӧдігӧн, медым босьтны учётӧ Коми Республикаса дінмуса да этнокультурнӧй аслыспӧлӧслунъяс, збыльмӧдны коми кыв вылын тӧдӧмлунъяс босьтӧм вылӧ да коми кыв да литература коми кыв вылын велӧдӧм вылӧ гражданалысь инӧд; котыртӧ коми кыв да литература кузя, этнокультурнӧй туйвизь кузя учебникъяс да велӧдчан да методическӧй пособиеяс лӧсьӧдӧм, лэдзӧм;

15) участвуйтӧ организацияяс бӧрйӧмын, кутшӧмъяс лэдзӧны коми кыв да литература кузя велӧдчан пособиеяс коми кыв вылын;»;

ж) 17 пунктулын «учреждениеяс» кыв лӧсялана вежлӧгын вежны «организацияяс» кывйӧн лӧсялана вежлӧгын;

з) 18 да 19 пунктувъяс гижны тадзи: 

«18) котыртö Коми Республикаса йӧзӧс велӧдан организацияяслӧн, йӧзӧс велӧдан муниципальнӧй организацияяслӧн, кутшӧмъяс меститчӧны Коми Республика мутасын, педагогическöй уджалысьясöс дасьтöм, выльысь велöдöм да налысь квалификация лэптöм Россия Федерацияса оланпастэчас серти;
19) котыртö нуӧдны Коми Республикаса йӧзӧс велӧдан организацияяслӧн, йӧзӧс велӧдан муниципальнӧй организацияяслӧн, кутшӧмъяс меститчӧны Коми Республика мутасын, кодъяс збыльмӧдӧны школаöдз велöдöм, улыс тшупöда öтувъя, медшӧр öтувъя, шöр тшупӧда öтувъя, шӧр тшупӧда уджсикасӧ велöдан медшöр общеобразовательнöй уджтасъяс, педагогическöй уджалысьяслы аттестация Россия Федерацияса оланпастэчас серти; лӧсьӧдӧ аттестационнӧй комиссияяс аттестацияяс нуӧдӧм вылӧ, медым урчитны квалификационнӧй категория педагогическӧй уджалысьяслы, кодъяс уджалӧны йӧзӧс велӧдан удж нуӧдысь организацияясын да кутшӧмъяс лоӧны Коми Республика веськӧдлӧм улын, йӧзӧс велӧдан удж нуӧдысь аспом  организацияясын уджалысь педагогическӧй уджалысьяслы;»;
и) 20 да 22 пунктувъясын «канму учреждениеяс» кывъяс вежны «йӧзӧс велӧдан учреждениеяс» кывъясӧн;

к) 23 пунктулын «вылыс тшупöда уджсикасö велöдан федеральнöй канму учреждениеяслысь» кывъяс вежны «вылыс тшупöда велöдан федеральнöй канму организацияяслысь» кывъясӧн;
л) 24 пунктув гижны тадзи:

«24) вынсьӧдӧ урчитӧм пӧрадок серти Коми Республикаса олӧмӧ пӧртысь власьт органъяслы да Коми Республикаса республиканскӧй сьӧмкудйысь сьӧмӧн медшӧр вӧдитчысьяслы гражданаӧс примитан контрольнӧй лыдпасъяс уджсикасъяс, специальносьтъяс да велӧдчан туйвизьяс кузя, медым велӧдчыны шӧр тшупӧда уджсикасӧ да вылыс тшупӧда уджсикасӧ велӧдан канмусян аккредитуйтӧм уджтасъяс серти Коми Республикаса республиканскӧй сьӧмкудлӧн сьӧмкуд ассигнованиеяс тшӧт весьтӧ;»;

м) 26 пунктув гижны тадзи:

 «26) примитӧ решение, медым мӧдӧдны пикӧ воӧм бать-мамтӧм челядьӧс да бать-мам дӧзьӧртӧг кольӧм челядьӧс Коми Республикаса йӧзӧс велӧдан организацияясӧ да бать-мамтӧм челядьлы да бать-мам дӧзьӧртӧг кольӧм челядьлы Коми Республикаса организацияясӧ, кутшӧмъяс серти могъяссӧ да уджмогъяссӧ збыльмӧдӧ Министерство, опека да попечительство органъяслӧн решение вылӧ подуласьӧмӧн;»;
н) 27 пунктулын «учреждениеяслӧн» кыв вежны «организацияяслӧн» кывйӧн;
о) 30 пунктулын «юкӧнын» кыв кольны «юкӧнын» кывйӧн;

п) 34 пунктулын «Министерство,» кыв бӧрын содтыны «Коми Республикаса йӧзӧс велӧдан организацияяс,» кывъяс;
р) 39 пунктулын «Министерствоын,» кыв бӧрын содтыны «Коми Республикаса йӧзӧс велӧдан организацияясын,» кывъяс;
с) 40 пунктулын «Министерствоын мобилизационнöй дасьлун» кывъяс вежны «Министерствоын да Коми Республикаса йӧзӧс велӧдан организацияясын мобилизационнöй дасьлун» кывъясӧн;
т) 45 да 49 пунктувъяс киритны;

у) содтыны татшӧм 50 – 52 пунктувъяс:

 «50) сетӧ йӧзӧс велӧдӧм йылысь да (либӧ) квалификация йылысь документъяс вылын сыӧн пуктӧм апостильяс  йылысь юӧр олӧмӧ пӧртысь федеральнӧй власьт органӧ, коді збыльмӧдӧ йӧзӧс велӧдӧм юкӧнын контроль да дӧзьӧр кузя могъяс, тайӧ юӧрсӧ «Йӧзӧс велӧдӧм йылысь да (либӧ) квалификация йылысь документъяс вылын пуктӧм апостильяслӧн федеральнӧй реестр» федеральнӧй юӧр системаӧ юӧр индӧмӧн;

51) пыртӧ йӧзӧс велӧдан юкӧнын канмусянь дӧзьӧр нуӧдан канму юӧр системаӧ йӧзӧс велӧдан юкӧнын канмусянь дӧзьӧр (контроль) кузя мероприятиеяс йылысь юӧр;

52)  сетӧ  олӧмӧ пӧртысь федеральнӧй власьт органӧ, коді збыльмӧдӧ йӧзӧс велӧдан юкӧнын контроль да дӧзьӧр кузя могъяс, йӧзӧс велӧдӧм йылысь да (либӧ) квалификация йылысь сетӧм документъяс, велӧдчӧм йылысь документъяс йылысь юӧр сійӧс юӧрсӧ «Йӧзӧс велӧдӧм йылысь да (либӧ) квалификация йылысь документъяс вылын пуктӧм апостильяслӧн федеральнӧй реестр» федеральнӧй юӧр системаӧ индӧмӧн;»;

ф) 50 пунктув лыддьыны 53 пунктулӧн;

6) 10 пунктса 1 – 4 пунктувъяс гижны тадзи:

 «1) лицензируйтӧ Коми Республика мутасын йӧзӧс велӧдан удж нуӧдысь организацияяслысь йӧзӧс велӧдан удж (организацияяс кындзи, кутшӧмъясӧс индӧма «Россия Федерацияын йӧзӧс велӧдӧм йылысь» Федеральнӧй оланпаслӧн 6 статьяса 1 юкӧнлӧн 7 пунктын);

2) канмусянь аккредитуйтӧ Коми Республика мутасын йӧзӧс велӧдан удж нуӧдысь организацияяслысь йӧзӧс велӧдан удж (организацияяс кындзи, кутшӧмъясӧс индӧма «Россия Федерацияын йӧзӧс велӧдӧм йылысь» Федеральнӧй оланпаслӧн 6 статьяса 1 юкӧнлӧн 7 пунктын);

3) эскӧдӧ йӧзӧс велӧдӧм йылысь да (либӧ) квалификация йылысь сетӧм документъяс;
4) психолого-медико-педагогическöя видлалö дзоньвидзалунын дзескӧдӧм позянлуна челядьöс;»;
7) 11 пунктса 4 пунктулын «педагогическöй да мукöд уджалысьлы» кывъяс водзын содтыны «да Коми Республикаса йӧзӧс велӧдан организацияясса» кывъяс;
8) 13 пунктын:

а) 6 пунктулын  «Министерстволы,» кыв бӧрын содтыны «Коми Республикаса йӧзӧс велӧдан организацияяслы,» кывъяс;
б) 12 пунктулын «юрнуӧдысьясöс» кыв водзын содтыны «да Коми Республикаса йӧзӧс велӧдан организацияясса» кывъяс;
9) 16 пунктын:

а) 1 пунктулын «содтöд тӧдӧмлун сетан» кывъяс вежны «челядьлы содтöд тӧдӧмлун сетан, уджсикасын содтӧд тӧдӧмлун сетан» кывъясӧн;
б) 2 пунктув гижны тадзи:

«2) видзӧдӧны йӧзӧс велӧдан удж нуӧдысь йӧзӧс велӧдан организацияяслысь велӧдан качество, лицензируйтӧм да канмусянь аккредитуйтӧм бӧрся (организацияяс кындзи, кутшӧмъясӧс индӧма «Россия Федерацияын йӧзӧс велӧдӧм йылысь» Федеральнӧй оланпаслӧн 6 статьяса 1 юкӧнлӧн 7 пунктын), дӧзьӧритӧны да видзӧдӧны йӧзӧс велӧдан юкӧнын Россия Федерацияса да Коми Республикаса оланпастэчасӧ кутчысьӧм бӧрся;»;

в) 9 пунктулын «Министерство,» кыв бӧрын содтыны Коми Республикаса йӧзӧс велӧдан организацияяс,» кывъяс».
 Вуджӧдіс Чуяшкова, 12 241 пас


